
Аннотация. Мақалада болашақ педагог-психологтардың кәсіби имиджін қалыптастыру 

процесіндегі трансверсальды дағдылардың алатын ролі туралы баяндалған. Ғылыми- 

педагогикалық әдебиеттерге талдау жасау негізінде трансверсальды дағдылардың мәні мен 

мазмұны және олардың кәсіби қалыптасудағы маңызы туралы сипатталған. Трансверсальды 

дағдылар мен кәсіби имидж ұғымының арақатынасы, дағдылардың кәсіби имиджді 

қалыптастыруға қалай ықпал ететіндігі қарастырылған. Имидж, кәсіби имидж және оның 

құрамдас бөліктері сипатталған. Болашақ педагог-психологтарды кәсіби даярлау жүйесінде 

трансверсальды дағдылар негізінде кәсіби имиджді қалыптастыру процесінің мазмұны ашып 

көрсетілген. 

Annaotation. The article describes the role of transversal skills in the process of forming the 

professional image of future teacher-psychologists. Based on the analysis of scientific and 

pedagogical literature, the meaning and content of transversal skills and their importance in 

professional formation are described. The relationship between transversal skills and the concept of 

professional image, how skills contribute to the formation of professional image is considered. 

Image, professional image and its components are described. The content of the process of forming 

a professional image based on transversal skills in the system of professional training of future 

pedagogues-psychologists is disclosed. 

Түйін сөздер: Кәсіби имидж, трансверсальды дағдылар,трансверсальды құзыреттілік, 

ХХІ ғасыр дағдылары, трансверсальды дағдылар негізінде кәсіби имиджді қалыптастыру. 

Keywords: Professional image, transversal skills, transversal competencies, skills of the 21st 

century, formation of a professional image based on transversal skills. 

 

Мемлекет басшысы Қасым-Жомарт Тоқаев Ұлттық құрылтай отырысында «Адал адам 

– Адал еңбек – Адал табыс» атты сөйлеген сөзінде маңызды құндылықтардың бірі ретінде – 

еңбекқорлық және кәсіби біліктілік, жасампаздық және жаңашылдық деп атап өтеді. Өз 

кәсібін өте жақсы білетін, оған әбден берілген, еңбекқор адам ғана табысқа жете алады,- дей 

келе кәсіби білікті мамандарды қалыптастыру қажеттігін баса айтады. Ал оған қол 

жеткізудің бір жолы жасампаздық пен жаңашылдыққа ұмтылу деп көрсетіп, оны өте жылдам 

өзгеріп жатқан қазіргі әлемде ұлттың бәсекеге қабілетті болуының басты шарты дейді. Озық 

дамыған мемлекет құру үшін біздің азаматтарымыз жаңаша ойлай білуге және 

жасампаздыққа ұмтылуы керек деп қазіргі ХХІ ғасырдың маңызды дағдыларының бірі 

болып отырған трансверсальды дағдыларды және кәсіби біліктілікті дамыту қажеттігін 

негіздей түседі [1]. 

Қазіргі еңбек нарығында әлеуметтік дағдылар, лидерлік қасиеттер, басқарушылық және 

ақпараттық-коммуникациялық технологияларды меңгерген кәсіби білікті мамандарға деген 

сұраныс жоғары. Сондықтан да болашақ педагог-психологтардың кәсіби қалыптасуы 

процесінде олардың трансверсальды дағдыларын дамыту негізінде кәсіби шыңдалуына 

жағдай жасауды қажет етеді. Трансверсальды дағдылар тұлғалық, академиялық және 

әлеуметтік контекст тұрғысынан алғанда маңызды, себебі олар адамдарға өзгермелі қоғамда 

жылдам бейімделуге, қарым-қатынас жасауға және түрлі жағдайларда жақсы нәтижелерге 

қол жеткізуге мүмкіндік береді. 

Зерттеуші Т.Н. Отарова мақаласында «Трансверсалды құзыреттілік» ұғымы 1970 

жылдарды Еуропада қолданыла бастады дей келе,   оны алғаш рет Э. Форд «Learning to be: 

The World of Educa-tion Today and Tomorrow» атты баяндамасында ұсынды деп көрсетеді. Ол 

трансверсальды құзыреттілікті «үздіксіз білім алушы» және «білім алушы қоғам» 

тұрғысынан қарастырған [2]. Қазіргі уақытта трансверсальды дағдыларды қалыптастыру аса 

маңызды мәселелердің бірі екендігін ЮНЕСКО-ның осы дағдыларды (құзыреттіліктеді) 

арнайы қарастыруы да дәлелдей түседі. ЮНЕСКО трансверсальды дағдыларға келесідей 

дағдыларды жатқызады: сыни және жаңашыл ойлау, тұлғааралық қарым-қатынас дағдылары, 

тұлғаішілік дағдылар, жаһандық азаматтық, ақпараттық сауаттылық және басқалар. Бұл 

дағдылар жұмыс, оқу немесе тәжірибе саласына қатысты емес әр түрлі жағдайларда 

қолданылатын дағдылар деп көрсетеді [2]. Бұл анықтамалардан көріп отырғанымыздай 

трансверсальды дағдылар өмірдің әр жағдайы үшін қажетті әмбебап дағдылар екенін 

байқауға болады және ол кәсіби іс-әрекетті тиімді жүзеге асыруға және кәсіби шеберлік 

шыңына жетуге ықпал ететіндігін байқатады. 

Бұл ойды шетелдік ғалымдардың берген анықтамасы дәлелдей түседі. О.Н. Мухидова 

Клаудиу Ланга «трансверсальды құзыреттілік ... белгілі бір сала шеңберінен шығатын 

дағдылар, олар кәсіби құзыреттілікті бекіте түседі» деп көрсетіледі. Ал Холлис Эшбо, Карла 

М. Джонстон (2000), П. Де Ланге, Б. Джеклинг «трансверсальды құзыреттіліктер – кәсіби 

құзыреттіліктерді толтыру үшін және белгілі бір салада жетістікке жету үшін қажетті 

дағдылар жиынтығы»,- деп анықтайды [3]. Бұл анықтамалардан көріп отырғанымыздай 

трансверсальды дағдылар кәсіби іс-әрекетте белгілі бір жетістікке қол жеткізуге ықпал 

ететіндігін байқауға болады. Сондықтан да біз өз зерттеуімізде болашақ педагог- 

психологтардың кәсіби имиджін қалыптастыруда трансверсальды дағдылар маңызды роль 

атқарады деп есептейміз. Трансверсальды дағдылар қазіргі қоғамда әсіресе жылдам өзгеріп 

жатқан еңбек нарығында, жаңа кәсіби және ғылыми салалар пайда болып жатқан кезде 

маңызды бола түсіп отыр. Олар педагог-психологтың кез-келген саладағы талантын және 

әлеуетін бекіте түседі. Лидерлік, топпен жұмыс жасау және тұрақтылық сияқты маңызды 

трансверсальды дағдылар педагог-психологтың кәсіби қызметі үшін де аса маңызды бола 

отырып, кәсіби іс-әрекет барысында туындаған қиындықтардан шығуға және кәсіби іс- 

әрекеті барысында өмір бойы білім алуына және өзін-өзі жетілдіруіне ықпал етеді. 

Трансверсальды дағдылар болашақ маманның еңбек нарығында сұранысқа ие болуына 

себепші болатын ХХІ ғасыр дағдылары, яғни атап айтқанда коммуникативтілік, стреске 

төзімділік, лидерлік, мәселелерді жылдам шеше алу, топта жұмыс жасай алуы сияқты 

дағдылардан құралады. Аталған дағдылар болашақ педагог-психологтың кәсіби қызметінде 

де маңызды роль атқарады, себебі ол адам-адам жүйесінде жұмыс жасайтын мамандық 

болғандықтан педагогикалық процеске қатысушылар арасында туындауы мүмкін 

жағдайлардың алдын-алуға және туындаған қақтығыс жағдайларын шешуге бағытталған 

жұмыс жүйесін атқарады. 

Трансверсальды құзыреттіліктерді үш категорияға бөлуге болады деп көрсетеді О. Н. 

Шульц пен Н. Н. Ильина: интструментальды, тұлғааралық және жүйелік [4]. 

Инструментальды құзыреттіліктер – бұл инструменталды қызмет атқаратын дағдылардан – 

когнитвтік, яғни ойлар мен идеяларды түсіну және қолдану қабілеті; әдіснамалық дағдылар 

кәсіби-педагогикалық ортада өзара әрекеттесу үшін қажетті дағдылар: уақытты жоспарлау 

және оқыту стратегиялары, шешімдер қабылдау немесе мәселені шешу; технологиялық 

дағдылар – техникалық құралдарды, компьютерді пайдаланумен байланысты және ақпаратты 

басқару дағдылары; лингвистикалық дағдылар – ауызша және жазбаша қарым-қатынас және 

басқа тілді білуі сияқты дағдылардан құралады. Ал тұлғаралық құзыреттіліктерге 

ынтымақтастық және әлеуметтік өзара әрекеттесу процесін жеңілдететін дағдылар: жеке 



68  

дағдылар – өз ойларын, сезімдерін білдіре алатын, сын айта алатын және сынды 

конструктивті түрде қабылдау дағдысы; әлеуметтік және тұлғааралық дағдылар – топта 

жұмыс жасай алу және этикалық және әлеуметтік міндеттемелерді әлеуметтік қол жетімді 

жолмен жеткізе алу қабілеттерінен құралады. Ал жүйелік немесе интегративтік 

құзыреттілікке жалпы алғанда білім беру процесін меңгеруі және соған қатысты 

іскерліктерден тұрып, олар педагогикалық процесті жоспарлау және басқаруға мүмкіндік 

береді. 

О. Н. Шульц пен Н. Н. Ильина ұсынып отырған трансверсальды құзыреттіліктер 

категориялары педагог-психологтың жұмыс мамұнын кәсіби тұрғыда толықтыра түсуге 

көмектеседі. Себебі 2022 жылғы 26 тамызда қабылданған «Орта білім беру ұйымдарындағы 

психологиялық қызметтің жұмыс істеу қағидаларында» педагог-психолог өз қызметін 

диагностикалық, консультациялық, дамытушылық (түзету), психологиялық-педагогикалық 

ағарту және ұйымдастыру-әдістемелік бағыттар бойынша жүзеге асырады деп көрсетілген 

[5]. Педагог-психолог қызметіндегі бұл бағыттарды жүзеге асыруда трансверсальды 

дағдылардың әрбіреуінің маңызы жоғары. Себебі педагог-психолог Адам-Адам жүйесіндегі 

мамандықтар қатарына жататындықтан ХХІ ғасыр дағдылары атанып кеткен дағдылар 

психологиялық қызметті сәтті жүзеге асыруға ықпал етеді. Сондықтан да болашақ педагог- 

психологтарды даярлау барысында олардың трансверсальды дағдыларын дамытуға көңіл 

болу арқылы олардың болашақтағы кәсіби имидждерін қалыптастыру мүмкін болады. 

Осылайша, трансверсальды дағдылар кәсіби имиджді қалыптастыруда басты дағдылар 

болып табылады. 

«Имидж» ұғымы пәнаралық ғылыми категория, бұл ұғымды саясаттану, әлеуметтану,  

мәдениеттану, экономика, философия және педагогика ғылымдары қарастырады. «Имидж» 

ұғымы Р. Арнхейм, П. Берд, В. Липман, Е. В. Русской, В. Франкл, Э. Фромм, В. Н. 

Черепанова, В. М. Шепел және т.б. еңбектерінде қарастырылған. 

Сондай-ақ бірқатар ғалымдар (В. Л. Бенин, Л. А. Волович, Л. Б. Соколова) имиджді 

педагогикалық іс-әрекеттің көрсеткіші ретінде анықтаса, О. А. Абдуллина, О. С. Газман, Н. 

В. Кузьмина, В. А. Сластенин, И. Е. Щуркова мұғалімнің кәсіби сапасы деп 

қарастырады.Мұғалімнің тұлғасын, кәсіби сапаларын және әлеуметтік мәртебесін Л.И. 

Авраменко, Л. Г. Борисова, В. Г. Вершловский, А.М. Дробижев, З.Р. Евсеева, Н.М. 

Жалагина, Т.А. Журавлев, Ф. Г. Зиятдинова, О.Н. Козлова, В.Ф.Курлов, Т.В Кудерская, Л.М. 

Митина, Е.И. Рогов, Е. Н. Русская, Г.В. Солодова, Н.А Тарасенко, В В Тумалев, В Н 

Турченко, И. С. Чупахин, В. М. Шепель, А. Г. Эфендиев зерттеген. 

Ал жоғары мектеп педагогтарының бейнесі және ондағы өзгерістер қарқыны туралы 

М.Б. Буланова, Е.А. Володарская, В. Жураковский, О.Н.Козлова, А С. Кокарев, В. С. 

Корольков, А. Г.Крухмалев, И. Б. Назарова, Н.Б. Николюкина, Ю.П. Петров, В.П. 

Подвойский, В. Приходько, В. А. Садовничий, Д. В. Стрелков, И.П. Чертыковалар өз 

зерттеулерін арнаған. 

А.А. Калюжный мұғалім имиджінің әлеуметтік-психологиялық негіздерін, Т.В. 

Черникова мұғалім имиджінің құрылымын, оны қалыптастыру механизмдерін қарастырады 

және түзету әдістерін ұсынады. Ал А.С. Никоненко жас мұғалімдерді кәсіби қызметке 

бейімдеу процесінде мұғалім имиджінің рөлін зерттейді. И.В. Вачков, О. Ю. 

Лазебникованың зерттеуінде мұғалімнің имиджі мен оның кәсіби құзыреттілігі арасындағы 

байланыс қарастырылады, сонымен қатар жағымды имиджді қалыптастыру әдістері 

ұсынылады. 

ХХ ғасырдың 90 жылдарынан бастап қазақстандық зерттеушілер кәсіби имидж 

мәселесін белсенді зерттей бастады, Н.Ж. Жексенбиева, Г.Қ. Шырынбаева педагог 

имиджінің мазмұны мен құрылымын, Ә.М. Құдайбергенова, А. Смайлова педагог имиджі 

мәселесін зерттеудің теориялық негіздерін талдайды. А.К. Мынбаева, А. Жаманкулова 

мұғалім және оқытушы имиджіне салыстырмалы талдау жасаса, Г.К. Кусаметова ЖОО 

оқытушысының имиджін қалыптастырудың педагогикалық ерекшеліктерін зерттейді. 

Кәсіби имиджді қалыптастыру мәселесін зерттеу қажеттілігін халықаралық зерттеулер 

де негіздей түседі. Скопус базасында тіркелген «Білім беру және көшбасшылық салаларын 

басқарудағы зерттеулер» журналында жарияланған Сонер Полаттың білім беру саласындағы 

имидж мәселесінің зерттелуіне (2002-2022жж) жасалған әдебиеттерге жүйелік талдауы оған 

дәлел болады [6]. Автор ХХІ ғасырда мұғалімдерің кәсіби имиджін қалыптастыру саласына 

қатысты Скопус базасында жарияланған 271 мақалаға сараптама жасап, оның тек 48 

мақаласы тікелей педагогтың кәіби имиджіне қатысты екендігін көрсетіп әдебиеттерге 

жүйелік шолу жасайды. Автор өз зерттеуінде педагогтардың кәсіби имиджін қалыптастыру 

әлі де болса зерттеуді қажет ететін өзекті мәселе екендігі туралы тұжырым жасайды. 

Осылайша, шетелдік және отандық әдебиеттерге жасалған жүйелік талдау барысында 

педагог-психологтардың кәсіби имиджін қалыптастыру мәселесі әлі де болса жеткілікті 

зерттелмегендін көрсетті. 

Ғылыми әдебиеттерге жасалған талдау барысында имидж ұғымының мәні мен мазмұны 

ашылды, мәселен, психологиялық әдебиеттерде «имидж» қандай да бір тұлғаның мақсатты 

түрде қалыптастырылған бейнесі, оны ерекшеліндіріп көрсетіп тұратын құндылықтық 

сипаттамаларынан және қандай да бір белгілі бір мақсаттармен эмоционалды-психологиялық 

ықпал жасауға бағытталатын бейнесі деп анықталған. Сонымен бірге қазіргі уақытта 

«имидж» термині өзін-өзі презентациялау, адамның өзінің бейнесін басқалар үшін 

консрукциялау деген де анықтама беріледі. Имидж адамның ішкі әлемін сипаттайтын оның 

сыртқы бейнесінің көрінісі. Мәселен, Э. Сэмпсон «тұлғалық имидж адамның суреті, ол 

адамның ішкі әлемін регламенттеуші, жеткізуші» дей келе имидж адамның ішкі және сыртқы 

факторларының үйлесімділігі деп көрсетеді. Осылайша, кәсіби имидж бұл   оның сыртқы 

түрі, мінез-құлқы, қарым-қатынасы, білімі мен дағдылары туралы басқа адамдардың 

қабылдауы. 

Кәсіби имидждің мазмұны, яғни құрылымы туралы зерттеуші И.В. Гусева, А.Н. 

Куликова өз зерттеуінде педагог-психолог имиджі келесідей құрамдас бөліктерден құралады 

деп анықтайды [7]: оның сыртқы визуалды бейнесі (костюмі, шаш үлгісі, мимикасы), ішкі 

бейнесі (дауысы, басым эмоционалды жағдайы, темпераменті), менталитет. Педагог- 

психологтың сыртқы бейнесінде оның ішкі мәдениеті және өзін-өзі құрметтеуі 

проекцияланады. Вербальды және вербальды емес қарым-қатынас құралдары, ол көрсететін 

жестері, мимикасы, тұрысы, сөздік интонациясы оның имиджінің маңызды құрамдас бөлігі 

болып табылады. Бұл аталғандардың барлығы педагог-психологтың білім беру мекемесіндегі 

іс-әрекетінің тиімділігіне әсер етеді, сондықтан трансвесальды дағдылардың бірі қарым- 

қатынас орнату дағдысын жетілдіре түссе, болашақ педагог-психолог өзінің вербальды және 

вербальды емес қарым-қатынас құралын ойдағыдай етіп дамыта алады. Педагог- 

психологтың имиджінің бұл құрамдас бөлігі клиентпен алғашқы кеңесте басты роль 

атқарады, оған деген сенімді қалыптастыруға ықпал етіп, жұмысының дұрыс бағытта өрбуіне 

себепші болады. 

Н.П.Болатованың анықтауынша педагог-психологтың кәсіби имиджі мыналардан 

құралады: сыртқы келбеті, вервбальды имиджі - дауыс тембрі, сөйлеу мәнері мен стилі; 

вербальды емес имиджі – тұрысы, жүрісі, жестері, мимикасымен қоса ментальды имиджі – 

дүниетанымы, құндылықтары, принциптері, этикалық ұстанымдары деген құрамдас 

бөліктерді қосады[8].Бұл аталған құрамдас бөліктер кәсіби имдждің ішкі мазмұнын 

сипаттайтын, оның кәсіби іс-әрекетін жүзеге асыруға ықпал ететін компоненттер. Н. 

Болатова кәсіби имидждің басты құрамдас бөліктерінің бірі –кәсіби құзыреттіліктер деп 

көрсетіп,олар кәсіби іс-әрекетті тиімді орындаудың басты кепілдерінің бірі деп анықтайды. 

Кәсіби имидж мазмұнына жасалған талдаулар нәтижесінде оның мазмұны 

трансверсальды дағдылардан құралатыны байқалды. Осылайша трансверсальды дағдылары 

мен кәсіби имджі арасындағы өзара байланыс мыналардан көрініс табатыны айқындалды: 

- Қарым-қатынас: қарым-қатынастың тиімді дағдылары педагог-психологқа 

әріптестері, оқушылары, ата-аналарымен жағымды қатынас орнатуға көмектеседі. Жағымды 

қарым-қатынас педагог-психологтың кәсіби имиджін жақсарта түседі, себебі оларды тыңдай 

алатын, өз ойларын анық жеткізетін, басқалардың пікіріне сыйластықпен қарайтын адам 

ретінде қабылдайды. Сондықтан қарым-қатынас жасау дағдыларын дамытуға назар аудару 

қажет. 

- Мәселелерді шешу: мәселелерді тиімді шеше алатын мамандар құзыретті және 

сенімді маман ретінде қарастырылады, сондықтан да болашақ педагог-психолгтарды 

ситуацияны талдай алуға, шешімдер шығаруға және негізделген шешімдер қабылдауға 

үйрету қажет, соның негізінде оладың болашақта жағымды кәсіби имиджінің қалыптасуына 

ықпал етеді. 

- Өзгерістерге бейімделу: жылдам өзгеріп жатқан қоғамда жаңа жағдайларға бейімделе 

алу қабілеті маңызды қабілет. Себебі педагогикалық процесс бұл динамикалы процесс, ал 

педагог-психолог осы процесс барысында туындап отырған әртүрлі ситуацияларға жылдам 

бейімделе алуы керек және дұрыс шешім қабылдауы қажет. 

- Пәнаралық ынтымақтастық: топта жұмыс жасау және басқа сала адамдарымен 

ынытымақтастық орнату алу қабілеті. Педагог-психолог оқушы, ата-ана, педагогикалық 

ұжым және қоғам өкілдерімен қарым-қатынас жасайтындықтан осы субъектілермен бірлесе 

жұмыс жасай алуы, ынтымақтастықта бола алуы аса маңызды. 

- Лидерлік: бұл дұрыс шешім қабылдау, басқаларға ықпал ете алу, 

ұйымдастырушылық, басқарушылық дағдылардың болуын қажет етеді. Педагог-психолог 

мектепте психологиялық қызметті ұйымдастырушы басты тұлға болғандықтан оның 

бойында лидерлік дағдыларының болуы кәсіби имиджінің жағымды түрде қалыптасуына 

ықпал етеді. 

- Ақпараттық коммуникациялық технологияларды меңгеруі: бұл педагог психологтың 

кәсіби іс-әрекетінде маңызды құралдардың бірі, ақпаратты жеткізу, тарату, өңдеу кезінде 

таптырмас құрал және цифрлық ортада өзінің кәсіби имиджін ұсынуда де маңызды құрал. 

Сондықтан болашақ педагог-психологөзінің кәсіби қалыптасуы барысында АКТ игеру, 

цифрлық құзыреттіліктерді меңгеруіне назар аударуы керек. 

Сонымен қатар, педагог-психолог келесідей тұлғалық қасиеттерге ие болуы керек: 

саналылық, шыдамдылық, толеранттылық, кең жүректік, әділеттілік, жауапкершілік, 

эмоционалды тұрақтылық, сезгіштік, табандылық, қуаттылық, эксперимент және талдауға 

бейімділік және т.б. сапалар. Тұлғалық сапалар маманның кәсіби имиджінің түп негізі 

болғандықтан тұлғалық сапаларды да жетілдіру аса маңызды. Осылайша, кәсіби имидж – бұл 

маманның визит картасы, үйлесімді-функционалды имиджге қол жеткізу үшін оның 

тұлғалық сапалары, кәсіби сапалары және трансверсальдық дағдыларының үйлесімді болуы 

қажет. 

Сонымен, жоғарыда келтірілген трансверсальды дағдылардың сипаттамасынан педагог- 

психологтың кәсіби имиджін қалыптастыруда және оны дамытуда шешуші роль 

атқаратындығын байқауға болады. Бұл осы маңызды дағдыларды білім алушыларда өнімді 

және саналы түрде қалыптастыруға мән беруді және оны кәсіби деңгейде ұйымдастыра алу 

болашақ педагог-психологтардың еңбек нарығында бәсекеге қабілетті маман болып 

қалыптасуына ықпал етеді. 

Трансверсальды дағдылар болашақ педагог-психологтың кәсіби имджін 

қалыптастыруда аса маңызды роль атқаратынын ғылыми-педагогикалық әдебиеттерге 

жасалған талдаулар дәлелдей түсті. Сол талдаулар негізінде педагог-психологтың кәсіби 

имиджін трансверсальды дағдылар арқылы қалыптастыруда келесідей әдістер мен 

бағыттарды қолдануға болады деген тұжырым жасалды: 

- Оқыту және дамыту. Педагог-психологтар өздерінің трансверсальды дағдыларын 

дамыту үшін кәсіби оқыту және дамыту процесіне қатыса алады, ұйымдастырылатын 

педагогикалық процеске, атап айтқанда семинарлар, вебинарлар, курстар және басқа да 

ұйымдастырылған оқыту формаларына белсенді қатысуы. 

- Рефлексия – трансверсальды дағдылардың дамуының маңызды құралы, себебі 

педагог-психологтар рефлексияны өздерінің басым тұстарын бағалау үшін және осал 

тұстарын жетілдіре түсу үшін, өз дағдыларын дамыту үшін стратегияларды құрастыра 

отырып қолдана алады. 

- Практика – трансверсальды дағдыларды дамытудың басты элементі. Болашақ педагог- 

психологтар өздерінің күнделікті іс-әрекетін өздерінің трансверсальды дағдыларын дамыту 

мүмкіндігі ретінде қарауы қажет. 

- Кері байланыс – педагогикалық процесте білім алушылар мен оқытушылар тарапынан 

берілетін кері байланыстар негізінде оларды өзгелер қалай қабылдайтынын байқап, соның 

негізінде өз дағдыларын жетілдіре алады. 

- Модельдеу – жоо педагогикалық процесс барысында өздерінің болашақ кәсіби 

имиджін қалыптастыру үшін трансверсальды дағдыларды дамыту моделін құрастыру 

арқылы өздерінің дағдыларын дамыта алады. Бұл жоғарыда аталған әдістер мен бағыттар 

болашақ педагог-психологтың нақты ситуацияларына сәйкестендіріліп, қажетті өзгерістерді 

енгізе отырып коррекциялану негізінде жүзеге асуы керек. 

Сонымен, педагог-психологтың кәсіби имджін қалыптастырудағы трансверальды 

дағдылар ас маңызды, өйткені коммуникативтік қабілеттер, мәселелерді шешу, топта жұмыс 

жасау мен ынтымақтастық, лидерлік, ақпараттық сауаттылық және басқа дағдылар педагог- 

психолог қызметіндегі басты маңыздылыққа ие дағдылар, солардың негізінде оның 

нормативтік заңдармен бекітілген функциональдық міндетті қызметтері жүзеге асады. 

Сондай-ақ трансверсальды дағдылар ауыспалы дағдылар болып табылады, яғни оларды 

педагог-психологтың кез-келген кәсіби іс-әрекеті барысында қолдануға болады. 

Трансверсальды дағдыларды болашақ педагог-психологтарды оқыту барысына, яғни білім 

беру бағдарламаларына белсенді енгізу арқылы болашақ кәсіби білікті мамандарды 

қалыптастыра аламыз. Сондықтан да болашақ педагог-психолотарды даярлауда білім беру 

бағдарламаларына трансверсальды дағдыларды белсенді енгізу арқылы кәсіби білікті 

мамандарды даярлап, оларды жылдам өзгеріп отырған қоғам сұраныстарына жауап бере 

алатын маман ретіндегі кәсіби имиджінің қалыптасуына ықпал етеді. 

Аңдатпа. Көшбасшы позициясы мұғалім үшін маңызды, өйткені ол білім сапасын 

арттыруға, оқу, тәрбие, даму процесіне әсер етуге, сондай-ақ білім алушыларды білім алуға 

ұмтылуға ынталандыруға қабілетті. Мақалада білім беру тұрғысынан көшбасшылыққа 

теориялық зерттеулер жүргізілді, жалпы кәсіптік даярлау процесінде дамытуға болатын білім 

алушының көшбасшылық шарттары мен қасиеттері анықталды. Көшбасшылық қасиеттер 

білім алушылардың қызметін тиімді басқаруға мүмкіндік береді деген қорытынды жасалады. 

Аннотация. Позиция лидера важна для учителя, так как он способен повышать 

качество образования, влиять на процесс обучения, воспитания, развития, а также 

мотивировать учащихся стремиться к получению знаний. В статье проведены теоретические 

исследования лидерства с точки зрения образования, определены условия и качества 

лидерства обучающегося, которые можно развивать в процессе общепрофессиональной 

подготовки. Делается вывод, что лидерские качества позволяют эффективно управлять 

деятельностью обучающихся. 

Annotation. The position of a leader is important for a teacher, as he is able to improve the 

quality of education, influence the process of learning, upbringing, development, and motivate 

students to strive for knowledge. The article presents theoretical studies of leadership from the point 

of view of education, defines the conditions and qualities of student leadership that can be 

developed in the process of general professional training. It is concluded that leadership qualities 

make itpossible to effectively manage the activities of students. 

Қазіргі қоғам өсіп келе жатқан тұлғаға ерекше талаптар қояды. Бүгінгі таңда жеке 

тұлғаны дамытудың және әлеуметтік белсенді жастардың көшбасшылық қасиеттерін 

қалыптастырудың тиімді әдістерін табу, қоғамға тез және мақсатты түрде қосыла алатын, 

қоғамдық және өндірістік мәселелерді шешудің жаңа жолдарын жедел таба алатын әлеуетті 

көшбасшыларды тәрбиелеу мәселесі ерекше өткір тұр. Қазіргі заманғы еңбек нарықтарының 

қажеттіліктеріне жауап беретін маман даярлау үшін кәсіби құзыреттіліктің бір бөлігі бола 

алатын жеке қасиеттерді қалыптастыруға назар аудару қажет, өйткені дәл осы қасиеттер 

